Bæjarráð  Hveragerðisbæjar


Fundargerð 508. fundar


Ár 2009, miðvikudaginn 14. október  kl. 8:00 kom bæjarráð saman til fundar á skrifstofu bæjarins.

Mættir voru:  Guðmundur Þór Guðjónsson, Unnur Þormóðsdóttir og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Guðmundur Þór Guðjónsson,  formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Formaður lagði til dagskrárbreytingartillögu þannig að fjárhagsleg málefni verði síðasti liður á dagskránni. Dagskrárbreytingartillagan samþykkt samhljóða. 

Eftirfarandi fært til bókar:   
1. Bréf sem borist hafa frá:
1.1. Menntamálaráðuneytinu frá 2. október 2009.


Í bréfinu mælist ráðuneytið til að sveitarfélög setji sér það markmið að á öllum skólastigum verði allur almennur notendahugbúnaður á íslensku innan þriggja ára. 
Lagt fram til kynningar. 

1.2. Sjávarútvegs- og landbúnaðarráðuneytinu frá 5. október 2009.
Í bréfinu er óskað eftir umsögn á vinnu hóps um endurskoðun jarða- og ábúðarlaga.
Skipulags- og byggingafulltrúa falið að svara erindinu.
1.3. Sambandi íslenskra sveitarfélaga frá 28. september 2009.
Í bréfinu er boðað á skólaþing sveitarfélaga sem haldið verður á Hilton Nordica Hóteli 2. nóvember n.k.
Lagt fram til kynningar. 
1.4. Kennarafélagi Suðurlands frá 8. október 2009.
Í bréfinu er ályktun frá aðalfundi Kennarafélags Suðurlands frá 25. september varðandi haustþing Kennarafélagsins þar sem sett er fram sú krafa að sveitarfélög geri kennurum sínum kleift að sækja haustþing og dvelja á því, kennurum að kostnaðarlausu. Jafnframt óskar stjórn Kennarafélags Suðurlands eftir upplýsingum um það hvort gert sé ráð fyrir útgjöldum vegna haustþings á fjárhagsáætlun sveitarfélagsins árið 2010.

Bæjarráð furðar sig á ofangreindri ályktun þar sem að kostnaður kennara vegna haustþingsins þann 8. október var greiddur af Hveragerðisbæ eins og áður hefur tíðkast. Erindið að öðru leiti lagt fram til kynningar og áframhaldandi styrkveitingum vegna væntanlegs haustþings 2010 vísað til gerðar fjárhagsáætlunar.
1.5. Barnaheill frá 30. september 2009.
Í bréfinu er ályktun Barnaheilla til ríkisstjórnar og sveitarfélaga um þau standi vörð um réttindi barna og skerði alls ekki þjónustu við þau og fjölskyldur þeirra á sviði menntamála, heilbrigðismála og félagsþjónustu. 
Lagt fram til kynningar.
1.6. UMFÍ frá 21. september 2009.
Í bréfinu vill UMFÍ minna á Ungmenna- og tómstundabúðirnar að Laugum í Dalabyggð.
Lagt fram til kynningar. 

1.7. Sveitarfélaginu Ölfus frá 8. október 2009.
Í bréfinu er kynnt að sveitarfélagið Ölfus ætlar að þátt í kostnaði við vöktun og flokkun Varmár.
Bæjarráð fagnar jákvæðum viðbrögðum Ölfusinga og felur bæjarstjóra að greina þann kostnað sem þegar hefur fallið til vegna verkefnisins.  Kostnaði vegna vöktunar næsta árs vísað  til gerðar fjárhagsáætlunar.  

1.8. Markaðsstofu Suðurlands frá 5. október 2009.
Í bréfinu er kynnt ný starfsemi Markaðsstofu Suðurlands og jafnframt óskað eftir framlagi frá Hveragerðisbæ að upphæð kr. 350 á hvern íbúa. 

Bæjarráð lýsir yfir ánægju með öflugt starf Markaðsstofu Suðurlands og væntir góðs af starfi stofunnar til framtíðar.  Bæjarráð er jákvætt gagnvart erindinu að því tilskyldu að samstaða náist um framlag frá öllum/flestum sveitarfélögum á svæðinu. 
1.9. Pamelu Morrison frá 29. september 2009.
Í bréfinu er óskað eftir að fá uppgefinn heildarkostnað vegna framkvæmda við gatnagerð í Klettahlíð með ýtarlegri sundurliðun á einstaka verkþætti.

Skipulags- og byggingafulltrúa falið að svara erindinu.

1.10. Valgerði Magnúsdóttur frá 29. september 2009.
Í bréfinu er óskað eftir að fá uppgefinn heildarkostnað vegna framkvæmda við gatnagerð í Klettahlíð með ýtarlegri sundurliðun á einstaka verkþætti.
Skipulags- og byggingafulltrúa falið að svara erindinu.

1.11. Guðnýju Guðrúnu Guðlaugsdóttur frá 7. október 2009.
Í bréfinu óskar hún eftir leiðréttingu á holræsagjöldum þar sem fasteign hennar er tengd rotþró.

Skipulags- og byggingafulltrúa falið að kanna aðstæður lóðarhafa og svara erindinu í samræmi við niðurstöðu þeirrar skoðunar. 

1.12. Háskólafélag Suðurlands frá 28. september 2009.
Í bréfinu er ályktun frá stjórn Háskólafélags Suðurlands frá 25. september þar sem skorað er á stjórnvöld að endurskoða áform sín um að fella niður framlög til Rannsóknarmiðstöðvar í jarðskjálftaverkfræði á Selfossi í væntanlegu frumvarpi til fjárlaga.
Bæjarráð skorar á Dómsmálaráðuneytið að endurskoða ákvörðun sína um skerðingu fjárframlaga til Rannsóknarmiðstöðvar í jarðskjálftaverkfræði á Selfossi um 15 milljónir króna.  Rannsóknarmiðstöðin hefur gengt afar mikilvægu hlutverki varðandi rannsóknir á þeim jarðskjálftum sem riðið hafa yfir Suðurland á undanförnum áratug.  Mikilvægi þeirra rannsókna verður seint ofmetið og þáttur þeirra í öryggi íbúa.  Því væri það í hæsta máta óráðlegt að tefla í tvísýnu þeim viðamiklu rannsóknum sem þegar eru hafnar eða eru í bígerð.  Bæjarráð Hveragerðisbæjar ítrekar við ráðherra að ríkisframlagið er algjör kjölfesta í rekstri stofnunarinnar og tilveru og því væru það alvarleg mistök ef það væri slegið af. 
1.13. Lögfræðiþjónustunni frá 24. september 2009.
Í bréfinu sem ritað er fyrir hönd ábúenda á Friðarstöðum er óskað eftir fundi með bæjaryfirvöldum. 

Bæjarstjóra falið að boða til umbeðins fundar í samræmi við óskir bréfritara. 

2. Starfsmanna málefni:

2.1. Minnisblað frá menningar- og frístundafulltrúa frá 12. október 2009 vegna hagræðingar í rekstri sundlaugar.

Lagt fram minnisblað frá menningar- og frístundafulltrúa þar sem hún mælir með breyttum opnunartíma sundlaugar til hagræðingar.
Bæjarráð samþykkir að vetraropnun Sundlaugarinnar Laugaskarði verði frá 1. nóvember 2009

	Mánudagar - fimmtudagar
	7:30 - 20:30

	Föstudagar
	7:30 - 17:30

	Helgar

	10:00 - 17:30





En með því sparast 2,3 milljónir á ársgrundvelli. 
3. Tæknileg málefni:

3.1. Minnisblað frá bæjarstjóra frá 11. október 2009 vegna öryggiseftirlits í Hveragerði.

Lagt fram minnisblað frá bæjarstjóra um að kannaðir verði möguleikar á rafrænni vöktun á innkeyrslum Hveragerðisbæjar með það fyrir augum að auka öryggiskennd bæjarbúa og fækka afbrotum í Hveragerði og ennfremur að markaður verði farvegur fyrir öfluga nágrannagæslu í bæjarfélaginu..
Bæjarráð samþykkir að fela bæjarstjóra að leita tilboða í eftirlitsmyndavélakerfi við innkeyrslur bæjarins og ennfremur að ræða við VÍS sem er tryggingarfélag bæjarins og Securitas og Öryggismiðstöðina varðandi aðkomu þessara aðila að nágrannagæslu sem sett yrði upp í bæjarfélaginu.

4. Ferðamál:

4.1. Samantekt Upplýsingamiðstöðvar Suðurlands sumarið 2009.

Lögð fram til kynningar samantekt á gestakomu á Upplýsingamiðstöð Suðurlands sumarið 2009
4.2. Samantekt um Hverasvæðið sumarið 2009.

Lögð fram til kynningar samantekt á gestakomu á Hverasvæðið sumarið 2009
5. Verkfundagerðir:

5.1. Gatnagerð Hveragerði 2009  frá 5. október  2009.



Fundargerðin samþykkt samhljóða. 

5.2. Jarðskjálftar 2008, fráveita Hveragerðis frá 30. september 2009.



Fundargerðin samþykkt samhljóða. 

6. Fundargerðir til kynningar:

6.1. Stjórnar Sorpstöðvar Suðurlands frá 25. september 2009.
6.2. Heilbrigðisnefndar frá 24. september 2009.

6.3. Stjórnar Skólaskrifstofu Suðurlands frá 25. september 2009.

7. Fjárhagsleg málefni:

7.1. Endurskoðuð fjárhagsáætlun fyrir árið 2009


Bæjarstjóri lagði fram og kynnti endurskoðaða fjárhagsáætlun bæjarins 
fyrir árið 2009. 


Á fundinn mættu skólastjórar leikskólanna og grunnskólans í Hveragerði.


Samþykkt að vísa áætluninni til bæjarstjórnar.  Greinargerð bæjarstjóra með endurskoðaðri áætlun verður send út með fundarboði bæjarstjórnar.

 

Fundargerð upp lesin og samþykkt. 

Fleira ekki gert og fundi slitið kl. 10:25

Guðmundur Þór Guðjónsson, (sign)



Róbert Hlöðversson,  (sign.)


Unnur Þormóðsdóttir, (sign)


Aldís Hafsteinsdóttir, (sign.)


Helga Kristjánsdóttir, (sign)

